
Құрметті отандастар!
Қадірлі депутаттар және 

Үкімет мүшелері!

Қазақстан Республика-
сы Конституциясының 59-шы 
бабына сәйкес, VII шақыры
лымдағы Парламенттің үшінші 
сессиясын ашық деп жария-
лаймын.

 
Құрметті депутаттар!

Баршаңызды Парламент
тің кезекті сессиясының ашы
луымен құттықтаймын!

Биыл біз жаңа кезеңге қа-
дам бастық. Халқымыз жал-
пыұлттық референдумда сая-
си жаңғыру бағдарын қолдады. 
Конституциялық реформа 
Жаңа, Әділетті Қазақстанды 
құру жолындағы аса маңызды 
қадам болды. Еліміздегі саяси 
жаңғыру енді экономикалық 
өзгерістерге ұласуға тиіс.

Біз «Азамат – бизнес – мем
лекет» арасындағы қатынасты 
түбегейлі өзгертеміз. Мемле-
кет, ең алдымен, бәріне бірдей 
мүмкіндік беріп, әділдік орна-
тады. Қоғам игілігіне арналған 
қызмет деңгейі жоғары болуы-
на кепілдік береді. Әлеуметтік 
жағынан әлсіз топтағы аза-
маттарға қолдау көрсетеміз. 
Мүмкіндігі шектеулі жандарға 
да көмектесеміз. Президент 
жанындағы Омбудсмен тағай-
ындалады.

Мемлекет экономикалық 
еркіндікті қолдайды. Бірақ, ха-
лықты нарық тұрақсыздығы-
ның ықпалынан барынша 
қорғайды. Шағын және орта 
бизнесті мейлінше дамытады.

Енді реформалардың нақ
ты бағдарларына тоқталайын.

 
БІРІНШІ БАҒДАР. 

ЖАҢА ЭКОНОМИКАЛЫҚ 
САЯСАТ

Біз экономикамызда қор-
даланған мәселелерді жақсы 
білеміз. Мысалы, шикізатқа әлі 
де тәуелдіміз.  Еңбек өнімділігі 
төмен, инновация жеткіліксіз. 
Ұлттық табыстың игілігін жұрт-
тың бәрі бірдей көріп отырған 
жоқ.

Әрине, мұның барлығы – 
күрделі мәселелер. Бірақ, оны 
шешудің нақты жолдары бар.

Атап айтсақ, бұл – макро-
экономикалық тұрақтылықты 
қамтамасыз ету, экономиканы 
әртараптандыру және  циф-
рландыру. Сондай-ақ, шағын 
және орта бизнес пен адам ка-
питалын дамыту, заң үстемді-

Мемлекет басшысы Қасым-Жомарт Тоқаевтың Қазақстан халқына Жолдауы

гін орнықтыру. Сондықтан, тың 
тәсілдер қажет екені сөзсіз.

Экономикалық саясатымы-
здың негізгі мақсаты еш өзгер-
мейді. Оның мәні – сапалық 
және инклюзивтік тұрғыдан ха-
лықтың әл-ауқатын арттыру.

Жаңа экономикалық бағда-
рымыздың басты басымдықта-
ры мыналар:

– жеке кәсіпкерлік бастама-
ларды ынталандыру, яғни, мем-
лекеттік капитализмнен және 
мемлекеттің экономикаға шек-
тен тыс араласуынан бас тарту;

– бәсекелестікті дамыту, 
яғни бәріне бірдей мүмкіндік 
беру;

– сондай-ақ, ұлттық табы-
сты әділ бөлу.

Мұның бәрі кезек күттірмей-
тін бірқатар маңызды міндетті 
шешуді талап етеді.

Бірінші. Бағаны әкімшілік 
жолмен реттеу тұтас салалар-
дың инвестициялық тартым-
дылығын төмендетеді. Сон-
дай-ақ, тауар тапшылығын 
туындатып, елді импортқа тә
уелді етеді.

Сондықтан, баға белгілеу 
ісіне мемлекеттің араласуынан 
біртіндеп бас тарту керек. Бәсе-
келік ортасы жоқ нарықтар ғана 
бұрынғыдай қала береді. Мо-
нополистердің тарифтері қа-
таң бақылауда болады. Бірақ, 
бақылау жасау орынсыз қысым 

көрсету деген сөз емес.
Бүгінде мемлекеттік орган-

дардың, соның ішінде күштік 
құрылымдардың бизнесті тек-
серуге жаппай кірісіп, бағалар 
мен тарифтерді төмендетуді 
талап етуі жиілеп кетті. Құр дақ
пырт үшін жасалатын мұндай  
әрекеттерді доғару керек.

Монополияның табы-
сын шектеу қажеттігі мен ин-
фрақұрылымға инвестиция са-
луды қамтамасыз ету арасында 
тепе-теңдікті сақтау маңыз-
ды. Елімізде электр қуатымен 
қамтамасыз ететін желілердің 
үштен екісінің, жылу комму-
никациясының 57 пайызының 
және су құбыры желісінің жар-
тысына жуығының тозығы жет-
кен. Осыдан-ақ біраз жайтты 
аңғаруға болады.

Тарифтерді күшпен ұстап 
тұрудың ақыры соның бәрін 
кезекпен өшіруге және түрлі 
апатты жағдайлар туындауына 
әкеп соқтырады. Осының сал-
дарынан азаматтардың ден-
саулығына және өміріне қатер 
төнеді.

Монополиялы нарықтарда 
«Тарифті инвестицияға айыр-
бастау» деген жаңа тариф са-
ясатына көшу керек. Желілер 
мен қуат көздерінің тозу дең-
гейін кемінде 15 пайызға азай-
ту қажет.

Тариф инфрақұрылымға 

қаржы салғаны және ашық
тықты қамтамасыз етудің мем-
лекеттік мониторингі жүйесі-
не қатысқаны үшін беріледі. 
Меншік иесі инвестицияның 
айтарлықтай бөлігін тарифтің 
емес, өз қаржысының есебінен 
салуға тиіс.

Инновация енгізу үшін ти
імді ынталандыру шараларын 
әзірлеген жөн. Сондай-ақ, 
шығыстың бір бөлігін тарифтік 
сметаның аясында қайта бөлу-
ге және табыстың белгілі бір 
бөлігін сақтап қалуға рұқсат 
беру керек.

Тарифтерді тоғыспалы суб-
сидиялаудан, яғни бір тұты-
нушылар үшін бағаны ұстап 
тұру мақсатымен басқалар 
үшін бағаны көтеру тәсілінен 
біртіндеп бас тарту қажет.

Екінші. Экономиканы одан 
ары монополиясыздандыру 
үшін нақты институционалдық 
шешімдер қабылдау қажет.

«Конгломерат» ұғымын заң 
жүзінде айқындап алған жөн.

Нарықтың өзара байланы-
сты субъектілері экономика-
лық әлеуетін бір жерге  шоғы-
рландыру үшін рұқсат алуға 
міндетті. Олардың барлық 
мәмілесін, соның ішінде  на-
рыққа тән емес бағаларды қол-
дану белгілері бойынша жа-
салған келісімдерін де мұқият 
тексеру керек.

Жедел желіЖедел желі

Ахат ҚҰРМАНСЕЙІТОВ
 
Бүгінгі әлем саяси шие-

леніске толы екені белгілі. Осы 
тұрғыдан алғанда, жаңа Жол-
дау алуан сипатты қауіп-қа-
терге қарсы тұру әрекеттерін 
айқындауымен ерекшеленеді. 
Әділетті Қазақстан құру тәсіл-
дерін «жіліктей» талдап берген 
Президент Жолдауында елдің 
экономикалық мүмкіндіктеріне 
айрықша назар аударылып, қи-
мыл-қарекеттер бағдары нақты-
ланды.

Ұлттық қор түсімінің 50 про-
центін 2024 жылдан бастап 
18 жасқа толмағандардың 
есеп-шотына аудару талабы, 
әйелдердің зейнет демалысына 
61 жастан шығуы – әлеуметтік 
әділеттіліктің үстемдік құраты-
нының көрінісі. 

Сот жүйесі мен құқық қорғау, 
ауыл шаруашылығы және өзге 
де салаларда жүргізілетін тың 
реформалар Қазақстанның 
өркендеу бағытындағы дара 
даңғылы болмақшы. 

Мемлекет басшысының 
өкілеттілігін 7 жылға ұзартып, 
қайта сайлануына шектеу қою 
бастамасын билікті монополи-
ялау үрдісін ретке келтіру тетігі 
деп бағамдау керек. Президент 
сайлауын, Парламент Мәжілісі 
мен мәслихаттар сайлауын 
мерзімінен бұрын өткізу жөнін-
дегі ұсынысы – бұқара қауым 
күткен саяси реформалардың 
бастапқы қадамы. 

Қасым-Жомарт Кемелұлы 
осыншалықты ауқымды міндет-
терді Ұлттық деңгейдегі жауап-
кершілік санай отырып, өз басы 
үшін Отанның дамуы мен игілігі-
нен асқан құндылық жоқ екенін 
айрықша атап айтты. Бұл – үлгі 
тұтар ұстаным.

Жаңғыру мен жаңаруды 
мақсат тұтқан Қазақстанның қа-
пысыз кемелденуі – қалың елдің 
тілегі. Ендеше, барша қауым 
болып ымыра-бірлікке ден қою, 
келер күндердің жарқын болуы 
жолында тынымсыз тірлік ету 
– әркімнің бұлжымас мақсаты 
болуы тиіс. Асыл мұраттарға 
сонда ғана жетеріміз күмәнсіз.

 

Иә, Мемлекет бас-
шысы Қасым-Жомарт 
ТОҚАЕВТЫҢ Қазақстан 
халқына арнаған жаңа 
Жолдауын батыл 
бетбұрыстар баста-
масы деп бағамдауға 
толыққанды негіз бар. 
Бұл бастамалар – та-
рихи реформаларды 
өз басынан өткеру 
кезеңінде тұрған елдің 
тәуекелшіл қадамдарға 
ниет қойғанының дау 
тудырмас айғағы. 

Бірыңғай операторлардың 
қызметі нарықтық экономиканы 
дамытуға кері әсер етеді. Сон-
дықтан, бұл институтты ретке 
келтірген жөн. Қазір жұмыс істеп 
тұрған операторларды бәсекелі 
ортаға беру қажет немесе моно-
полист деп танып, қызметін мо-
нополияға қарсы арнаулы құқық 
аясында реттеу керек.

Үшінші. Экономиканың тұ
рақты өсуі салық саясатының 
түсінікті және болжауға бола-
тындай етіп жүргізілуіне тікелей 
байланысты.

Фискалды реттеу ісін қайта 
жаңғырту үшін 2023 жылы жаңа 
Салық кодексі әзірленеді. Оның 
ең түйткілді тұсы саналатын са-
лықтық әкімшілендіру мәселесі 
түгел қайта жазылуға тиіс.

Сондай-ақ, жұмыс барысын-
да бетпе-бет кездесу мүлдем 
болмайтындай етіп, салықтық 
бақылау қызметін толық цифр-
ландыру керек.

Тағы бір басымдық – са-
лықтық ынталандыру шарала-
рының тиімділігін арттыру. Ол 
үшін экономиканың түрлі сала-
сында дифференциалды салық 
мөлшерлемесіне көшкен жөн.

Пайданың технологиялық 
жаңғыруға және ғылыми әзірле-
мелерге жұмсалған бөлігіне са-
лынатын корпоративті табыс са-
лығын төмендету немесе одан 
босату тәсілін енгізу керек.

Салық төлеушілерді са-
лықтан жалтаруға құмарлығын 
азайту үшін арнайы салық 
режімдерін жеңілдету керек. Са-
лық жүктемесін төмендету мақ-
сатында ұйымдарды әдейі бөл-
шектеуге жол бермеу мәселесі 
жаңа кодексте қарастырылуы 
қажет.

Сауда-саттық заман тала-
бына сай дамуы үшін мөлшер-
лемесі ойға қонымды әрі рәсім-
дері қарапайым бөлшек сауда 
салығын қолдану аясын кеңейту 
керек.

Салық реформасы аясында 
«сән-салтанатқа салық» салуды 
енгізген жөн. Мұның орта тапқа 
қатысы жоқ, бұл салық тек аса 
қымбат жылжымайтын мүлік 
және автокөлік сатып алған кез-
де салынады.

Автокөлік сатып алу кезінде 
төленетін алым-салық мәселе-
сіне жеке тоқталайын. Кейбір 
жақын шетелдерден әкелінген 
автокөліктерге қатысты түй-
ткілдер баршаға мәлім. Заң 
аясынан тыс қалып отырған 
мұндай көліктер қоғамдық қа-
уіпсіздікке қатер төндіруде. Заң-
сыз көлік әкелетін амал-тәсілдің 
бәріне тосқауыл қою үшін ба-
тыл шаралар қабылдау қажет. 
Ал, биылғы 1 қыркүйекке дейін 
елге әкелінген автокөліктерге 
қатысты ахуалды реттеу керек. 
Оларды заңдастыру мақсатын-
да утилизация және алғашқы 
тіркеу үшін төленетін қаржы 
көлемін 200-250 мың теңгеден 
асырмай, бәріне бірдей және 
бір реттік алым алуды ұсына-

 

мын. Бұл – іздеу салынбаған 
және кеден рәсімдерінен өткен 
көліктерге ғана қатысты шара.

Төртінші. Салық саясатының 
тиімді болуы кеден жұмысының 
ашықтығына тығыз байланысты.

Салық және кеден саласын-
дағы ақпараттық жүйелерді то-
лық біріктіру ісін аяқтау маңыз-
ды.

Келесі мәселе. Тексеру
шілердің тым көптігі. Олардың 
теріс әсер еткені белгілі. Сон-
дықтан, шекараға интеграция-
ланған кедендік бақылау тәсілін 
енгізу қажет.

Кедендік рәсімдеу орта-
лықтары «бір терезе» қағидаты 
бойынша жұмыс істеуге тиіс.

Бесінші. Біз «көрпеге қарай 
көсілу» қажет екенін ұмытпауы-
мыз керек.

Бюджет саясатына рефор-
ма жасалады. Ақырғы нәтижені 
дөп басуымыз керек. Бюджет 
кодексінде шекті нормативтер 
бекітіледі. Оны бюджетті жоспар-
лау және орындау кезінде мін-
детті түрде ұстану қажет.

Ұлттық қордың қаржысын 
тиімсіз жұмсау тоқтатылады. 
Бұл – өте өзекті мәселе. Қор-
дың қаражатын аса қажет ин-
фрақұрылымды дамытуға және 
еліміз үшін маңызы зор жоба-
ларды қаржыландыруға жұмсай-
мыз.

Бюджет үдерістерін барын-
ша жеңілдету қажет. Мемлекет-
тік органдардың игерілмеген 
қаражатты келесі жылға қалды-
руына мүмкіндік беру керек. Сол 
арқылы олар ақшаны бюджетке 
қайтарудың тиімсіз тәртібінен 
құтылады. Сонымен бірге, бюд-
жетке қатысты тәуекелдерді 
басқару жүйесін іске қосу керек.
Бұл жүйе квазимемлекеттік сек-
торды да қамтуға тиіс.

Біз салық түсімін өңірлердің 
өзіне бере бастадық. Бұл жұмы-
сты жалғастыру қажет.

«Халық қатысатын бюджет» 
жобасы тиімді іске асырылып 
жатыр. Оның ауқымын кеңейтіп, 
жобаға аудандық маңызы бар 
қалалар мен ауылдарды тарту 
керек.  Тұрғын-үй коммуналдық 
шаруашылығы қаржысының 
кемінде 10 пайызы қайда жұмса-
латынын қоғамның өзі айқында-
уға тиіс. Осы айтылған мәселе-
лерді тиімді жүзеге асыру үшін 
жаңа Бюджет кодексін қабылдау 
қажет.

Алтыншы. Кәсіпкерлікті жүй-
елі түрде қолдау.

Бұл жұмыста бәрін басынан 
бастап реттеу керек. Тапсырма 
екі жылдан бері орындалмай ке-
леді. Жүздеген, тіпті мыңдаған 
заңнамалық құжат пен нұсқа-
улықты қайта-қайта түзете 
бергеннен ештеңе шықпайды. 
Оның орнына ықшам әрі түсінікті 
жаңа ережелерді бекіткен жөн. 
Мұндай тәсілді 2024  жылғы 1 
қаңтардан бастап толық енгізу 
қажет.

Келесі мәселе. Мемлекет 
қаржылай қолдау жасаған кезде 
бәсекеге қабілетті шағын және 
орта бизнес өкілдеріне баса мән 

береді. Еңбекақы төлеу қорын 
көбейткен және салық төлем-
дерін арттырған кәсіпорындарға 
қолдау көрсетіледі. Бұл – негізгі 
талап.

Сонымен қатар, мемлекет-
тен көмек алатын бизнес өкіл-
дерін анықтайтын автоматты 
жүйе енгізіледі. Мемлекеттік 
сатып алудың мүлде жаңа жүй-
есі жасалады. Бағаның төмен 
болуы ғана емес, тауарлар мен 
қызметтердің сапасы басты на-
зарда болады.

Мемлекеттік және квазимем-
лекеттік сатып алуды бірыңғай 
платформаға көшіру қажет.

Осының бәрін жүзеге асыру 
үшін «Мемлекеттік сатып алу 
туралы» жаңа заң қабылдануға 
тиіс.

Жетінші. Мемлекет пен же-
кеменшік серіктестігінің жаңа үл-
гісіне көшу керек.

Қазір көптеген жоба кей-
бір кәсіпкерлер мен шенеунік-
тердің майшелпегіне айналды. 
Келісім-шарттар ашық және кон-
курстық негізде жасалуға тиіс. 
Осы мақсатта тиісті заң қабыл-
дау қажет.

Сегізінші. Несие ресурста-
рының тапшылығы отандық биз-
нес үшін үлкен проблема болып 
отыр.

Қазақстанда шағын және 
орта бизнесті қаржыландыру 
үшін 42 миллиард долларға 
жуық қаражат жетіспейді.  Сөйте 
тұра, банктерде триллиондаған 
теңге қаржы іс жүзінде экономи-
каға еш пайдасын тигізбей босқа 
жатыр.

Ұлттық банк, Қаржы нарығын 
реттеу және дамыту агенттігі, 
Үкімет бірлесіп, нақты секторды 
тұрақты әрі қолжетімді  несие-
мен қамтамасыз ететін нақты 
шешімдер қабылдауға тиіс.

Ұлттық банк қазіргі ахуалдың 
өте күрделі екенін ескере оты-
рып, барынша икемді қимылда-
уы, тіпті тапқырлық танытуы ке-
рек. Шетелдерде бұған қатысты 
оң тәжірибелер бар.

Тоғызыншы. Өнім өндіру 
үшін, ең алдымен, жер керек.  
Жері жоқ адам бизнеспен айна-
лыса алмайды.

Кәсіпкерлерге жер телім-
дерін ашық әрі жедел бөлудің 
тиімді тәсілдері айқындалуға 
тиіс. Оны жыл соңына дейін әзір-
леу керек. Әрбір аймақ пен елді 
мекенде бос жатқан немесе мақ-
сатына сай игерілмеген жердің 
бар-жоғын анықтау қажет. Бұл 
ақпаратты бизнес өкілдері білу-
ге тиіс. Аталған шаралар кәсіп-
керлердің ғана емес, жалпы эко-
номиканың бәсекеге қабілетін 
арттыра түсетіні анық.

 
ЕКІНШІ БАҒДАР.

 НАҚТЫ СЕКТОРДЫ ДАМЫТУ

Ең алдымен, жер қойнауын 
игеру ісіне инвестиция тарту 
үшін заңнаманы және рәсім-
дерді барынша жеңілдету керек.

Геологиялық ақпарат туралы 
бірыңғай мәліметтер банкін құру 
жұмысын аяқтау қажет.

Үкіметке индустрия және жер 
қойнауын игеру салаларының 
инвестициялық тартымдылығын 
арттыруды тапсырамын.

Былтыр менің тапсырмам 
бойынша барлық арнайы эко-
номикалық аймақтың тиімділігі 
бағаланды. Соның нәтижесін-
де түйткілді тұстарды анықтап, 
тың тәсілдерді ойластырдық. 
Енді арнайы экономикалық ай-
мақтарды дамыту үшін мүлде 
басқа саясатқа көшкен жөн.

Қазіргі таңда шетел компани-
ялары Қазақстанға көше баста-
ды. Сондықтан, бұл мәселе тіпті 
өзекті болып отыр.

Арнайы экономикалық ай-
мақтарға инвестициялық жеңіл-
діктерді саралап беру керек.  
Неғұрлым көп ақша салсаң, 
соғұрлым көп жеңілдік аласың 
деген ұстаным басты  қағида 
болуы қажет. Жұмыс істейтін са-
ласы негізгі бағыт болмаса да, 
маңызды индустриялық жоба-
ларды жүзеге асыратын инве-
сторлар бар. Оларға салық және 
кеден жеңілдіктерін ұсынбай-ақ, 
жер телімдерін беруге болады.

Барлық инвестициялық мін-
деттемесін адал орындайтын 
кәсіпорындар да бар. Оларға 
арнайы экономикалық аймақтан 
жер телімін жеке меншікке беру 
мәселесін шешу қажет.

Жалпы, инвестиция тарту 
жұмысын жүйелі жүргізу керек. 
Бұл – Үкіметтің алдында тұрған 
басты міндеттің бірі.

Келесі мәселе. Бұған дейін 
айтылғандай, мемлекет өзінің 
экономикаға араласуын біртін-
деп азайта береді.

«Самұрық-Қазына» қоры эко-
номиканың басты салаларына 
бақылау жасауға ғана мүмкіндік 
беретін мажоритарлы үлесі бар 
инвесторға айналады. Қордың 
басқа активтері мен акцияла-
рын жекешелендіру керек. Оны 
жүзеге асыруға «Халықтық ІРО» 
тәсілін де қолдануға болады.

«Самұрық-Қазына» қоры 
жеке инвесторлар дербес жүзе-
ге асыра алмайтын аса маңыз-
ды жобаларға инвестор ретінде 
қатыса алады. Мұндай жобалар-
ды Президент анықтайды.

Келесі мәселе – еліміздің 
транзиттік қуатын арттыру.

Қазақстан қазіргі геосаяси 
жағдайда Азия-Еуропа арасын-
дағы аса маңызды құрлық дәлізі 
болып отыр. Біз бұл мүмкіндік-
ті толық пайдаланып, әлемдік 
маңызы бар көлік-тасымал тора-
бына айналуымыз керек. Еліміз 
осы салада ірі жобаларды жү-
зеге асыра бастады. Атап ай-
тқанда, Ақтауда контейнер хабы 
құрылып жатыр. Транскаспий 
дәлізі дамып келеді. Осы жұмы-
старға әлемдегі үздік логистика 
компаниялары тартылады.

«Қазақстан теміржолы» ком-
паниясы толыққанды транзит-
тік-логистикалық корпорация 
болып қайта құрылады.

Автожол құрылысына, со-
ның ішінде жергілікті жолдардың 
сапасына баса мән беру керек. 
Бюджеттен қыруар қаржы бөлін-

се де, бұл мәселе әлі шешімін 
таппай отыр.

Мен 2025 жылға дейін жер-
гілікті жолдардың кемінде 95 
пайызын жақсарту жөнінде 
тапсырма бердім. Үкімет бұл 
мәселені тікелей бақылауға ал-
сын.

Жол құрылысындағы заңсы-
здықтарды анықтау қажет. Бұл 
жұмыстан нақты нәтиже шығару 
керек.

Бізде әлі күнге дейін битум 
тапшы. Бұл – ірі көлемде мұнай 
өндіретін ел үшін, тіпті, ұят 
жағдай. Үкімет осы мәселені тү-
бегейлі шешуге тиіс.

Жалпы, ашығын айтуымыз 
керек, Үкіметтің жұмысында 
қайта-қайта олқылықтар болып 
жатыр. Біресе жанар-жағармай, 
біресе шекер жетіспейді.

Осының бәрі Үкіметтің нақты 
шешім қабылдауға келгенде өте 
баяу қимылдап, батыл қадам 
жасай алмауынан болып отыр. 
Мұндай жағдайға азаматтар-
дың да көңілі толмайды. Әрине, 
бұл – орынды. Сондықтан, дәл 
осылай жалғаса берсе, тағы да 
нақты кадрлық шешімдер қа-
былдауға тура келеді.

Келесі мәселе. Ұлттық эко-
номика құрылымында құрылыс 
секторы маңызды орынға ие.  
Осы сала ішкі жалпы өнімнің 5-6  
пайызын береді. Жанама сала-
лар қосылса, бұл көрсеткіш одан 
да көп.

Бүгінде Қазақстандағы сәу-
лет-құрылыс қызметін реттейтін 
2,5 мыңнан астам құжат бар. Бұл 
жүйе әбден қағазбастылыққа 
көмілген. Жемқорлық аз емес. 
Ескі құрылыс стандарттары мен 
нормалары әлі де қолданыла-
ды. Сондықтан, Үкіметке мүлдем 
жаңа құжат – Қала құрылысы ко-
дексін қабылдауды тапсырамын.

Әрбір қаланың жер телімдері 
мен коммуналдық желілердің 
схемасы көрсетілген функцио-
налды интерактивті картасын 
жасау керек. Жер кадастрында 
өнеркәсіптік мақсатқа арналған 
жер телімдерінің картасын қол-
даныстағы көлік және коммуни-
кация инфрақұрылымының схе-
маларымен толықтырып отыру 
қажет.

Ауыл шаруашылығын дамы-
ту – негізгі проблеманың бірі.  
Осы саладағы ахуал мемле-
кетіміздің азық-түлік қауіпсіздігі-
не тікелей әсер етеді. Еліміздің 
ауыл шаруашылығы өнімдерінің 
көлемін және оның қосымша құ-
нын арттыру қажет. Бұл – стра-
тегиялық міндет. Қазір тек бидай 
мен мал сатып отыратын заман 
емес. Үкімет агроөнеркәсіп са-
ласын субсидиялаудың ұзақ 
мерзімге арналған жаңа тәсіл-
дерін әзірлеуге тиіс.

Бюджет қаражатының қайта-
рымы болуы керек. Мемлекет 
қаржыны оңды-солды шашып, 
ысырап етуге жол бермейді.

Субсидия бөлуге және оның 
жұмсалуына жүргізілетін бақы-
лауды күшейту керек.

Шаруалардың өзара 
ұжымдасуы ауыл шаруашылы

(Жалғасы. Басы 1-бетте).

ғын дамытуға жол ашып отыр. 
Біз осындай пилоттық жобаны 
жүзеге асырдық. Оған қатысқан 
ауылшаруашылық кооператив-
терінің егіні екі есе артық өнім 
берген. Ал, мал басы шамамен 
25 пайызға көбейген. Әр өңірдің 
ерекшелігін ескере отырып, оң 
тәжірибені бүкіл елге біртіндеп 
тарату қажет. Бұл салада озық 
технологиялар тапшы.

Қазір ауыл шаруашылығына 
арналған жер туралы толыққан-
ды ақпарат жоқ. Жердің құна-
ры, су ресурсы мен суару жүй-
есі және оның жолдары жайлы 
мәліметтер жан-жақта шашырап 
жатыр. Цифрлық платформа 
осының бәрін  бір жерге жи-
нақтайды.

Тұтастай алғанда, еліміздің 
агроөнеркәсіп кешені келесі 
жылдан бастап жаңа әрі тұрақты 
ереже бойынша жұмыс істеуі қа-
жет.

Игерілмей жатқан жерді қай-
тарып алу жөніндегі комиссия-
ның қызметіне жеке тоқталғым 
келеді. Комиссия жұмысының 
аясында ауыл шаруашылығы 
мақсатындағы 2,9 миллион 
гектар жер мемлекетке қайта-
рылды. Жылдың соңына дейін 
кемінде 5 миллион гектар жерді 
қайтарып алу жоспарланып 
отыр. Игерілмей жатқан неме-
се заңсыз берілген жер көлемі 
10 миллион гектарға жуықтай-
ды. Үкімет пен әкімдіктер келе-
сі жылдың соңына дейін осы 
жерлерге қатысты нақты шешім 
қабылдауға тиіс. Қазір жер мәсе-
лесін тексеруге жарияланған 
мораторий де күшін жойды. Бұл 
қадам жұмысқа оң ықпалын тигі-
зеді деп ойлаймын.

Ел экономикасын тұрақты 
дамытуға су тапшылығы қатты 
кедергі болып отыр. Қазір бұл 
ұлттық қауіпсіздік мәселесіне ай-
налды. Сырттан келетін су азай-
ып барады. Сол судың өзін тиім-
сіз пайдалану жағдайды одан 
әрі ушықтырып отыр.  Судың 
40 пайызы құмға сіңіп жатыр. 
Бұл салада басқа да түйткіл-
дер аз емес. Атап айтқанда, ин-
фрақұрылым әбден тозған. Сон-
дай-ақ, автоматтандыру және 
цифрландыру деңгейі төмен. 
Ғылыми негіздеме жоқ, маман-
дар тапшы.  Бұл мәселелерді 
шешу үшін Үкімет жанындағы Су 
кеңесінің жұмысын жандандыру 
қажет, білімді сарапшыларды 
жұмысқа тарту керек. Қажетті 
мамандарды даярлау үшін бұл 
саладағы іргелі әрі мықты жоға-
ры оқу орнын анықтаған жөн. Су 
саласын дамытудың үш жылдық 
жобасын әзірлеу керек.

 
ҮШІНШІ БАҒДАР.

 ЕЛ БОЛАШАҒЫНА 
АРНАЛҒАН СТРАТЕГИЯЛЫҚ

ИНВЕСТИЦИЯ

Еліміздің басты құндылығы – 
адам. Бұл – айқын нәрсе.  Сон-
дықтан, ұлттық байлықты тең 
бөлу және баршаға бірдей мүм-
кіндік беру – реформаның басты 
мақсаты. Ұлт саулығы жақсы 

болса ғана, қоғам орнықты да-
миды.

Денсаулық сақтау саласын-
да біраз реформа жүргізілді. 
Дегенмен, оның жағдайы әлі де 
мәз емес. Әрине, жылдар бойы 
қордаланған түйткілдер бір ме-
зетте шешілмейді. Сондықтан, 
аса маңызды  мәселелерді рет-
ке келтіруге баса мән берген 
жөн. Соның бірі – қаржыланды-
ру жүйесі. Осы салаға қаржы-
ның жеткілікті бөлінбеуі қалып-
ты жағдайға айналған. Соның 
кесірінен, жұрт сақтандыру жүй-
есіне қосылса да, медициналық 
қызмет толық көлемде көрсетіл-
мей отыр.

Бүгінде медициналық көмек 
мемлекет кепілдік берген және 
сақтандыру пакеті деп екіге 
бөлінген. Ашығын айтсақ, мұн-
дай жүйенің тиімділігі төмен. 
Тіпті, сақтандыру моделі тұрақ-
сыз әрі жүйесіз дамуда. Бұл 
– үлкен олқылық. Ерікті меди-
циналық сақтандыру жүйесін 
енгізетін уақыт әлдеқашан жетті.

Үкіметке денсаулық сақтау 
саласын және жалпы әлеуметтік 
саланы қаржыландыру жүйесін 
қайта қарауды тапсырамын.

Медициналық ин-
фрақұрылымды кешенді түрде 
жақсартуға баса назар аудару 
керек. Мемлекет пен жекемен-
шіктің серіктестігін тиімді пайда-
ланған жөн.

Медицина – инвестиция са-
луға қолайлы сала. Тек оған дұ
рыс жағдай жасау қажет.

Мен келесі жылдан бастап 
ұлттық жобаны жүзеге асыруды 
тапсырдым. Бұл құжат, ең ал-
дымен, ауыл тұрғындарының 
сұранысын қанағаттандыруға 
арналған.

Бүгінде еліміздегі 650 елді 
мекенде емдеу мекемесі жоқ. 
Алдағы екі жылда бұл ауылдар-
да медициналық және фельд-
шерлік-акушерлік бөлімшелер 
салынып, қажетті құрал-жаб-
дықпен толық қамтамасыз еті
леді.

Осылайша, мемлекет бір 
миллионнан астам адамның 
алғашқы медициналық-санитар-
лық көмек алуына мүмкіндік жа-
сайды.

Ұлттық жоба аясында 32 ау-
дандық аурухана заманға сай 
жаңарып, енді ауданаралық 
көпбейінді мекемеге айналады.  
Онда инсульттен емдеу орта-
лықтары, хирургия, жансақтау 
және оңалту бөлімдері ашыла-
ды. Бұл төрт миллионнан астам 
адамға көрсетілетін медицина-
лық қызметтің сапасын артты-
рады. Сонымен қатар, телеме-
дицина бағытын  дамытамыз. 
Сол арқылы шалғайда тұратын 
халыққа сапалы медициналық 
қызмет көрсетілетін болады.

Денсаулық сақтау саласы 
бәсекеге қабілетті болуы үшін 
дәрігерлер дайындау жүйесін 
жетілдірген жөн. Медициналық 
жоғары оқу орындарының жа-
нынан көпбейінді ауруханалар 
және клиникалар ашылады. Ал-
дағы үш жылда резидентураға 

бөлінетін грант саны 70 пайызға 
көбейеді.

Мұның бәрі ұлт денсаулығын 
сөз жүзінде емес, іс жүзінде жақ-
сартуға септігін тигізеді.

Келесі маңызды мәселе – 
білім беру жүйесі туралы. Бұл 
сала ұлт сапасын жақсарту ісін-
де аса маңызды рөл атқарады.

Қазақта «Ел боламын десең, 
бесігіңді түзе» деген сөз бар.

Сондықтан, мектепке дейінгі 
тәрбие жұмысы басты назарда 
болуы керек.

Алайда, бізде екіден алты 
жасқа дейінгі балалардың жар-
тысынан астамы ғана балабақ-
шаға барады. Мұндай олқылыққа 
жол беруге болмайды.

Балаларды балабақшамен 
қамтамасыз ету мәселесін түп-
кілікті шешу қажет. Оған қоса, 
тәрбиешілердің әлеуметтік 
мәртебесін арттырып, жалақы-
сын көбейту керек. Осы сала-
дағы мамандарға қойылатын 
нақты талаптар бекітілуге тиіс. 
Олардың жұмыс жүктемесін де  
біртіндеп азайтқан жөн.

Өз ісіне адал ұстаздар білім 
беру саласының дамуына зор 
үлес қосады. Сондықтан, бала-
бақшаны емес, тәрбиешіні атте-
стациялау қажет.

Орта білімнің сапасы – табы-
сты ұлт болудың тағы бір маңы-
зды шарты. Әрбір оқушының 
білім алып, жан-жақты дамуы 
үшін қолайлы жағдай жасалуға 
тиіс. Сол үшін «Жайлы мектеп» 
ұлттық жобасы қолға алынды.

Біз 2025 жылға дейін 800 мың 
баланың  заманауи мектепте 
оқуына жағдай жасаймыз. Осы-
лайша, апатты жағдайдағы және 
үш ауысыммен оқитын мектеп 
мәселесін толық шешеміз. Бұл 
ауыл және қала мектептерінің 
айырмашылығын едәуір азай-
тады.

Жалпы, мектеп салу Үкімет 
және әкімдіктер үшін басты мін-
деттің бірі болуы керек.

Жемқорлар сотталғанда, 
олардың заңсыз тапқан қаржы-
сы мемлекетке өтіп, түгелдей 
мектеп құрылысына жұмсалуға 
тиіс. Үкімет осы бастаманы заң 
тұрғысынан рәсімдеу туралы 
шешім қабылдауы керек.

Мектеп формасын барлық 
оқушыға барынша қолжетімді 
ету аса маңызды. Әлеуметтік 
тұрғыдан әлсіз саналатын кей-
бір топтағы балаларға оны бюд-
жет есебінен беру қажет деп 
санаймын. Мектеп формасына 
арналған мемлекеттік тапсыры-
сты отандық жеңіл өнеркәсіпті 
дамытуға бейімдеген жөн.

Әділетті Қазақстанды құру 
ісінде мұғалімдердің рөлі айрық-
ша екені сөзсіз. Мемлекетімізде 
соңғы жылдары ұстаз маман-
дығының абырой-беделін арт-
тыру үшін көп жұмыс жасалды. 
Дегенмен, бұл бағытта әлі де 
біршама өзгерістер жасау қажет.

Педагогикалық жоғары оқу 
орындарын аккредитациялау-
дың жаңа стандарты қабылда-
нады. Сондай-ақ, ұстаздардың 
құзырет аясы айқындалады.

Жаһандық ғылыми-техни-
калық даму барысын ескерсек, 
жоғары сыныптарда жаратылы-
стану-математика пәндерін 
және ағылшын тілін оқытуды ба-
рынша күшейту маңызды.

Қоғамда қазақ және орыс 
тілін мектепте оқыту мәселе-
сі бойынша пікірталас болып 
жатыр. Нақты айтайын: біз 
қазақ тілін де, орыс тілін де 
жақсы білетін балаларды  тәр-
биелеуіміз қажет.  Себебі, бұл 
ұрпақтың мүддесі үшін керек. 
Оқу-ағарту министрлігі попули-
стердің жетегінде кетпей, ба-
лалардың мүддесін қорғауға 
тиіс. Білімді және бірнеше тіл-
ді меңгерген ұрпақ болашаққа 
сеніммен қадам басады. Біздің 
күшіміз – жастардың білімінде.

Техникалық және кәсіби 
білім беретін оқу орындары ең-
бек нарығының нақты сұраны-
сына бейімделуі және  еліміздің 
жаңа экономикалық бағдарының 
міндеттеріне сай болуы керек.

Ата-аналар мен оқушылар 
алған білімінің және игерген 
машық-дағдысының сапалы 
және сұранысқа ие болуы үшін 
белгілі бір деңгейде жауапты 
екенін сезінуге тиіс. Сондықтан, 
олармен де үнемі әріптестік қа-
тынас орната білу керек. Осы 
мақсатта жеке білім беру вау-
черлерін енгізу жоспарланып 
отыр.

Баланың білім алуына, оның 
ішінде сыныптан тыс оқуы-
на  мемлекет бөлетін қаражат 
бірыңғай білім беру есепшотта-
рында жинақталады.

Бір сөзбен айтқанда, мұны 
балалардың білім алуына ин-
вестиция ретінде жұмсалатын 
алғашқы мақсатты капиталы де-
уге болады. Бұл қадам еліміздің 
әрбір азаматы үшін бірдей 
мүмкіндік қағидатын іс жүзінде 
қолдануға жол ашады. Жоғары 
білім саласындағы реформа-
ларды да осы бағытта жүзеге 
асырған жөн.

Отандық жоғары оқу орын-
дарының білім сапасы артқан 
сайын ондағы оқу ақысы да 
өсе түседі. Сондықтан мемле-
кет ұлттық бірыңғай тестілеудің 
нәтижесіне және басқа да көр-
сеткіштерге байланысты білім 
беру гранттарын әртүрлі дең-
гейде бөлуді жоспарлап отыр. 
Оның көлемі 30-дан 100 пайыз 
аралығында болады.

Білім алуға жылдық өсімі 2-3 
пайыз болатын жеңілдетілген 
несие де беріледі. Бұл шаралар 
жоғары білімнің қолжетімділігін 
арттырып қана қоймай, қоғамда 
әріптестік және өзара жауапкер-
шілік қағидатын нығайта түседі.

Келесі маңызды мәселе 
– студенттерді жатақханамен 
қамтамасыз ету. Бұл түйткілді 
шешу үшін жоғары оқу орын-
дарымен және құрылыс компа-
нияларымен мемлекеттік-же-
кеменшік серіктестік орнату 
тәсілін барынша енгізу керек. 
Сондай-ақ, барлық мәселенің 
шешімін табуды мемлекеттің 
мойнына ілу дұрыс емес деп са-

наймын. Сол себепті, мемлекет-
тен қаражат алу үшін жекемен-
шік жоғары оқу орындарының 
жатақханасы болу шарт. Әрине, 
мұны оқу орындарынан біртін-
деп талап еткен жөн.

Студенттердің жекеле-
ген, әлеуметтік тұрғыдан аз 
қамтылған санаттары үшін пә-
тер жалдауға кететін шығынын 
субсидиялау мүмкіндігін де қа-
растыруға болады. Жоғары оқу 
орындары жанындағы эндау-
мент-қорлар білім беру экожүй-
есін дамытудың негізгі буынына 
айналуға тиіс.

Мақсатты капиталдың мұн-
дай қорлары әлемдегі озық уни-
верситеттерде ғылымды және 
инновацияны қаржыландыру-
дың өзегі саналады.

Еңбекақыны нарықтағы 
жағдайға сай өсіру – халықтың 
әл-ауқатын арттырудың басты 
факторы. Мемлекет ең төменгі 
жалақыны айқындаудың жаңа 
тәсілін енгізеді. Бұл әдіс оның 
мөлшерін біртіндеп ұлғайтуға 
мүмкіндік береді.

Мен ең төменгі жалақы дең-
гейін 60 мың теңгеден 70 мың 
теңгеге дейін көтеру туралы 
шешім қабылдадым. Бұл шешім 
1,8 миллион азаматтың табысы-
на тікелей әсер етеді.

Біз зейнетақы жүйесін де 
қайта жаңғыртамыз.    Зейне-
тақының ең төменгі базалық 
мөлшерлемесін біртіндеп ең 
төменгі күнкөріс деңгейінің 70 
пайызына, ал жоғарғы шегін 120 
пайызына жеткізу қажет. Бұған 
дейін қабылданған шешімдер-
мен бірге бұл қадам 2025 жылға 
қарай жиынтық зейнетақы мөл-
шерін орташа алғанда 27 пайы-
зға көбейтеді.

Сондай-ақ, әлеуметтің та-
лап-тілегін ескере отырып, әй-
елдердің зейнет жасын 2028 
жылға дейін 61 жас деңгейінде 
қалдырамыз.

Бірыңғай жинақтаушы зей-
нетақы қорының  тиімді инве-
стициялық стратегиясын әзір-
леу қажет. Бұл жұмысқа іскерлік 
абырой-беделі мен кәсіби білік-
тілігі жоғары мамандары бар 
жеке компанияларды тартуға 
болады.

Әлеуметтік қамсыздандыру 
жүйесіне де өзгеріс енгізу керек.

Біз 2023 жылғы 1 қаңтар-
дан бастап бала күтімі үшін 
төлемақы төлеу мерзімін сәби 
бір жарым жасқа толғанға дей-
ін ұзартамыз. Балалардың 
ең маңызды шағында – сәби 
кезінде ата-аналары жанында 
көбірек болады.

Әлеуметтік сақтандыру жүй-
есіне қатысушыларға жұмыссыз 
қалғаны үшін төленетін төле-
мақы орташа айлық табысының 
45 пайызына дейін көбейтіледі. 
Бұл қадам осындай жағдайға 
тап болған жандарға септігін ти-
гізіп, қызметке тезірек оралуына 
мүмкіндік береді.

(Жалғасы 4-бетте).

Атаулы әлеуметтік көмектің 
бірыңғай жүйесін құру азамат-
тардың әл-ауқатын жақсарту 
ісіндегі маңызды қадамның бірі 
болмақ.

2023 жылдан бастап, От-
басының цифрлық картасы 
және Әлеуметтік әмиян сияқты 
тәсілдерді енгізу жоспарланып 
отыр.

Осы бастамалар аясында 
мемлекеттік қолдаудың түрлі 
шаралары біріктіріледі.

Оның бәрі барынша түсінік-
ті, ең бастысы, нақты болады 
әрі алдын-ала жасалады.

Жастарға жан-жақты қол-
дау көрсету – мемлекетіміздің 
басты міндетінің бірі. Еңбекпен 
қамтитын түрлі шаралар 
арқылы келесі жылы 100 мың 
жасқа  жұмыс беруіміз керек. 
Жастардың кәсіпкерлік баста-
маларына қолдау көрсетіле 
бермек. Оларға жеңілдетілген 
тәртіппен жылдық өсімі 2,5 
пайыз болатын шағын несие 
беріледі. Бұл шаралар қоғам-
ның барынша үйлесімді әрі 
әділетті болуына ықпал етеді.

Жалпыхалықтық референ-
думда қабылданған консти-
туциялық өзгерістер Әділетті 
Қазақстанның символына ай-
налды.

Біз Ата заңымызда жер мен 
табиғи ресурстар халықтың 
меншігі деген басты қағидатты 
бекіттік. Бұл – құр сөз емес. Бұл 
– барлық реформаның арқауы.

Әрбір отбасы еліміз пай-
даланып жатқан ұлттық бай-
лықтың игілігін көруі керек. 
Сондықтан, мен жариялаған 
Балалар жылының аясында 
«Ұлттық қор – балаларға» атты 
мүлде жаңа бағдарламаны жү-
зеге асыру өте маңызды деп 
санаймын.

Ұлттық қордың жыл сайынғы 
инвестициялық табысының 50 
пайызын балалардың арнау-
лы жинақтаушы есепшотына 
аударуды ұсынамын. Қаржы 
әр бала 18 жасқа толғанға 
дейін аударылып тұрады, оны 
мерзімінен бұрын есепшот-
тан шығарып алуға болмайды. 
Жинақталған қаржы балалар 
кәмелет жасына толғаннан 
кейін олардың баспана неме-
се білім алуына жұмсалатын 
болады. Бұл қаражат өскелең 
ұрпақтың үлкен өмірге қадам 
басуына мүмкіндік береді. Қор, 
шын мәнінде, ұлттық мәрте-
беге ие болып, халқымыздың 
игілігіне қызмет етеді. Баста-
маны мұқият әзірлеу қажеттігін 
ескере отырып, жобаны 2024 
жылғы 1 қаңтардан бастап іске 
қосуды тапсырамын.

«Самұрық-Қазына» қоры 
таза пайдасының кемінде 7 
пайызын «Қазақстан халқына» 
қоғамдық қорына аударатын 
болады. Бұл  – Жаңа Қазақс
танның сипатына сай келетін 
маңызды бастама. Сондай-ақ, 
табысы мол кәсіпкерлер мен 
азаматтар қорға демеушілік 

 

көрсете береді деп сенемін.
Жалпы, адам әлеуетін да-

мыту – маңызды мәселенің бірі. 
Осы орайда, шетелден дарын-
ды жандарды елге тарту қажет. 
Әсіресе, шығармашылық және 
кәсіпкерлік салада жетістікке 
жеткен азаматтарды шақыру ке-
рек. Мен тиімді көші-қон саяса-
ты туралы айтып отырмын.

Сұранысқа ие болып оты-
рған және жоғары білікті маман-
дардың тапшылығын азайту қа-
жет. Ғылым, денсаулық сақтау, 
өндіріс, IT салаларының білікті 
мамандарына жеңілдік жасала-
ды.  Мемлекет оларға елімізде 
тұрақты тұру үшін виза береді. 
Шетел кәсіпкерлері он жылға 
виза рәсімдеп, Қазақстанда 
тұруға мүмкіндік алады. Бірақ, 
олар экономикамызға 300 мың 
доллардан астам инвестиция 
салуы қажет.

Қандастардың көшіп келуіне 
және ішкі миграцияға қатысты 
саясат түбегейлі өзгереді. Бұл 
орайда, демографиялық және 
экономикалық үрдістерді ескеру 
керек. Сондай-ақ, жалпыұлттық 
мүддені басшылыққа алу өте 
маңызды.

Қуатты ұлттың діңгегі – ха-
лық. Ең бастысы, азаматтары-
мыздың денсаулығы мықты, 
білімі терең болуы керек.

Кәсібилік пен еңбекқорлық 
қоғамымызда ең жоғары орын-
да тұруы қажет. Тағы да қайта-
лап айтамын. Елімізде еңбекқор 
адам, кәсіби маман ең сыйлы 
адам болуға тиіс. Осындай аза-
маттар мемлекетімізді дамы-
тады. Мен Ұлттық құрылтайда 
және «Жастар рухының» съезін-
де бұған арнайы тоқталдым. Біз 
қарапайым еңбек адамына құр-
мет көрсетуіміз керек. Қандай 
кәсіппен айналыссаң да, оны 
сапалы атқару маңызды.

Жастар нақты бір маман-
дықтың қыр-сырын жетік білуге 
ұмтылғаны жөн. Өз саласының 
шеберіне әрдайым сұраныс бо-
лады. Өскелең ұрпақ Қазақстан-
да ғана емес, өзге елдерде 
бәсекеге қабілетті болуы керек.

Көрші мемлекеттің азамат-
тары шетелге барып, жұмыс 
талғамай еңбек етіп жатыр.   
Олар біздің елде де өте жақсы 
табыс тауып жүр. Шын мәнін-
де, ең бастысы – адал еңбек. 
Біз мұны жете түсінетін ұрпақ 
тәрбиелеуге тиіспіз. Идеология 
жұмысында осыған баса мән 
берген жөн.

 
ТӨРТІНШІ БАҒДАР. 

МЕМЛЕКЕТІК БАСҚАРУ ІСІН
ҚАЙТА ЖАҢҒЫРТУ

Экономиканы түбегейлі ре-
формалау үшін мемлекеттік 
басқару жүйесіне серпіліс қажет. 

Жұрт бос сөзден, жарқын бо-
лашақ туралы жалынды ұран-
дардан жалықты. Халық мем-
лекеттік органдардың өз уәдесін 
қағаз бетінде емес, іс жүзінде  
орындағанын қалайды.

Саяси қызметшілердің жеке 
жауапкершілігін арттыра оты-

рып, мемлекеттік басқару жүй-
есін орталықсыздандыруға баса 
мән беру керек. Үкіметтің кейбір 
құзыреттерін министрліктерге 
берген жөн. Нақты бір саладағы 
саясатқа «ұжымдасқан каби-
нет» емес, нақты бір министр 
жауап беруге тиіс.

Үкімет салааралық мәселе-
лерді шешумен шұғылдануы қа-
жет. Премьер-Министр Кеңсесін 
мемлекеттік басқару ісінің үздік 
стандарттарына сай келетін, ық-
шамды Үкімет аппараты ретін-
де қайта құру осы бағыттағы 
алғашқы қадам болмақ.     Ба-
сты мақсат – оның атауын өзгер-
ту емес, нақты реформа жасау. 
Біз орталық мекемелерді оңтай-
ландыру арқылы жергілікті атқа-
рушы органдардың өкілеттігін 
айтарлықтай кеңейтуіміз керек. 
Бұл тәсіл қордаланған мәселе-
лерді өңірлерде, ел ішінде ше-
шуге мүмкіндік береді.

Жергілікті өзін-өзі басқару 
мәселелеріне, қоғамдық кеңе-
стердің, пәтер иелері коопера-
тивтері мен мүлік иелері бір-
лестіктерінің  қызметін өзгертуге  
айрықша назар аудару қажет.

Тұрғын-үйлер мен қала ин-
фрақұрылымын абаттандыру 
мәселесін қолға алу керек. Ғи-
мараттардың сыртқы көрінісі 
және ішкі инфрақұрылымының 
қызметі азаматтардың көңілі-
нен шықпайды, елімізді шетел-
діктердің алдында ыңғайсыз 
жағдайға қалдырады.

Үкіметке жаңа әкімшілік ре-
форма әзірлеуді тапсырамын. 
Оған қоса, мемлекеттік орган-
дардың жұмыс нәтижесін жақ-
сартып, жауапкершілігін артты-
рған жөн.

Бізге сапалық тұрғыдан 
жаңа мемлекеттік басқарушы-
лар керек. Мемлекеттік қызмет-
шілерді іріктеу және жұмыстан 
босату жүйесін заман талабын 
ескере отырып, қайта жасау қа-
жет. Мемлекеттік қызмет жеке 
сектордағы кәсіби мамандар 
үшін барынша ашық болғаны 
дұрыс. Кадрлық резервті нығай-
ту керек.

Мемлекеттік қызмет істері 
агенттігі толыққанды стратеги-
ялық HR институтына айналуға 
тиіс. Үкімет Агенттікпен бірлесіп 
бүкіл әлемдегі азаматтарымыз-
дың әлеуетін жұмылдыру үшін 
арнайы платформаны іске қо-
суы керек.

Квазимемлекеттік сектор-
дағы басқару ісінің тиімділігін 
арттыруға айрықша назар ау-
дарған жөн. Бұл бағытта нақты 
жұмыс атқарыла бастады. Соны 
аяғына дейін жеткізу керек. Ол 
үшін «Самұрық-Қазына» қоры-
ның жаңа жұмыс үлгісін түпкілік-
ті айқындап алу қажет.

Әлемдегі ең үздік инвести-
циялық және өндірістік компани-
яларды үлгі ретінде алу керек. 
Мемлекеттік активтерді басқару 
ісі барынша ашық болуға тиіс. 
Үкімет жыл сайын Ұлттық ба-
яндама әзірлеуді қамтамасыз 
етеді және оны Парламентке 
жолдайды.

     БЕСІНШІ БАҒДАР. 
ЗАҢ ЖӘНЕ ТӘРТІП

Қоғамда заң үстемдігі берік 
орнығып, сот төрелігі әділ атқа-
рылуы қажет. Осыған орай, 
қазылар қауымын шұғыл түр-
де қайта іріктеп, жаңартып жа-
сақтау керек.

Қазылар жоғары білікті, 
адал, сондай-ақ, жемқорлықтан 
таза болуы қажет. Ең алдымен, 
барлық судьялардың мәртебесін 
теңестірген жөн. Олар өзінен 
жоғары тұрған әріптестеріне 
тәуелді болмауы керек.

Көптеген сот төрағасы лау-
азымы судья лауазымы болып 
өзгереді. Сот төрағасы және Сот 
алқасының төрағасы лауазы-
мына үміткерді судьялар өздері 
сайлайтын тәсіл енгізуді ұсына-
мын. Жоғарғы Сот судьяларын 
да сайлау арқылы таңдау тәсілін 
енгізген жөн. Ол үшін Президент 
үміткерлерді баламалы негізде 
Сенатқа ұсынуы керек. Аталған 
салаға мықты заңгерлерді тарту 
үшін материалдық жағдай жасау 
қажет.

Судьялардың дербесті-
гін арттыру үшін Жоғарғы сот 
кеңесінің мәртебесін нығайтқан 
дұрыс. Судья болуға үміткер-
лерді дайындау, біліктілігін көте-
ру жұмысы Кеңестің құзыретіне 
беріледі. Сондай-ақ, олардың 
шекті жасын ұзарту, өкілетті-
гін тоқтату мәселесімен де осы 
мекеме айналысады.  Бұл мем-
лекеттік орган нақты кадрлық 
функциялары бар, толыққанды 
институтқа айналуы керек. Ка-
дрларды іріктеуден бастап, бар-
лық деңгейдегі соттарды тағай-
ындауға ұсыным беруге дейінгі 
бүкіл міндет соларға жүктеледі.

Күштік құрылымдар сотқа 
ықпал етпеуге тиіс. Бұл – өте 
маңызды. Судьяларға әкімшілік 
қысым көрсететін амал-тәсіл-
дің бәрі жойылуы керек. Судья-
лардың қызметіне араласуды 
шектей отырып, олардың заң 
бұзғаны үшін жауапкершілігін 
арттырамыз.

Судьяның өрескел қателік жі-
берген және күшін жойған әрбір 
сот актісін Қазылар алқасы тек-
серуге тиіс.

«Сот төрелігін атқару сапа-
сы» бойынша судьяларды баға-
лау және жауапкершілікке тарту 
институтын түбегейлі қайта қа-
раған жөн.

Апелляция институтын ре-
формалау қажет. Істер бірінші 
сатыдағы сотқа қайтарылмай, 
нақты мән-маңызы бойынша 
шешім  шығарылуы керек.

Әкімшілік әділеттің қолда-
нылу аясын да кеңейту қажет. 
Әкімшілік құқық бұзушылықтар-
дың ауқымды бөлігінің және 
мемлекеттік органдармен ара-
дағы азаматтық-құқықтық дау-
лардың Әкімшілік рәсімдік-про-
цестік кодекспен реттелуі 
отандық сот төрелігін барынша 
ізгілендіріп, әділдікке бастайды.

Сонымен бірге, аудандық 
және облыстық соттар деңгей-
індегі сот төрелігінің қолжетімді 

болу мәселесін пысықтау керек.
Бизнес өкілдері сот алымда-

рының тым жоғары болуы олар-
дың өз мүддесін қорғауына ай-
тарлықтай кедергі келтіреді деп 
есептейді. Бұл – орынды пікір.

Сондықтан, қазіргідей та-
лап-арызда көрсетілген сома-
дан алынатын пайыз мөлшерінің 
орнына мүлік даулары бойынша 
ойға қонымды алым мөлшерін 
белгілеу қажет.

Мемлекеттің сот процесіне 
қатысуын азайтқан жөн. Мемле-
кеттік органдар арасындағы сот 
дауларын да ретке келтіретін 
кез келді. Егер екі министрлік 
заң нормаларын әртүрлі түсін-
се, ондай мәселені Үкімет түп-
кілікті шешуге тиіс. Дәл осындай 
тәсілді мемлекеттік органдар-
дың мемлекеттік ұйымдармен 
арадағы дауларына да қатысты 
қолдану қажет.

Түрлі өңірде ұқсас істер бой-
ынша әртүрлі шешімдер қабыл-
данатын жайттар жиі кездеседі. 
Қазір цифрлық талдау жасайтын 
құрал әзірленуде. Сол арқылы 
сот төрелігін атқару ісін бірізден-
діруге мүмкіндік туады.

Жоғарғы Сот осы интеллек-
туалды жүйені толық  енгізуді 
тездеткені жөн.

Әрине, сот жүйесін рефор-
малау мұнымен аяқталмай-
ды. Бұл шаруамен  мамандар 
Жоғарғы Соттан тыс айналыса 
береді.   Осы қадам үдеріске 
бәсекелік сипат беріп, оны қоғам 
өкілдері мен тәуелсіз сарапшы-
лар үшін ашық, яғни, анағұрлым 
тиімді етеді.

Келесі мәселе – құқық қорғау 
органдарын реформалау тура-
лы.  Бұл сала әрдайым қоғам-
ның жіті назарында.

«Қасіретті қаңтар» оқиғасы 
тәртіп сақшылары үшін нағыз 
сынақ болды. Ол кезде аранда-
тушылардың кесірінен шерулер 
жаппай тәртіпсіздікке ұласты. 
Оның ақыры мемлекетке қарсы 
бүлік шығаруға әкеп соқтырды. 
Жұртты арандатушылардың 
көбі шартты немесе жеңіл жаза-
мен құтылып кетті. Шын мәнін-
де, олардың кінәсі әлдеқайда 
ауыр. Өйткені, жағдайды қасақа-
на ушықтырды. Соның салда-
рынан іс насырға шауып, қай-
ғылы оқиғалар болды.

Маған құқық қорғаушылар, 
адвокаттар қауымдастығының 
өкілдері бірнеше рет өтініш 
жолдады. Олар елді жаппай 
тәртіпсіздікке үндеген адамдар-
ды қатаң жазалау қажет екенін 
айтты. Бұл – орынды ұсыныс.

Сондықтан өкілетті орган-
дарға осы мәселені қарастырып, 
нақты шара қабылдауды тапсы-
рамын.

Біз кез-келген ашық аранда-
тушылыққа және заңсыз іс-әре-
кетке қатаң тосқауыл қоюымыз 
керек. Ел ішіне іріткі салған және 
заң бұзуға шақырған адамдар 
қатаң жазадан құтылып кетпей-
ді.

«Саяси плюрализмге ашық
пыз, экстремизмнен, қарақ
шылық пен бұзақылықтан қа

(Соңы. Басы 1-2-3-беттерде).

шықпыз» деген ортақ қағиданы 
бүкіл қоғамның есіне салғым 
келеді.

Қасақана арандату басталған 
жерде, сөз бостандығы мен пікір 
алуандығы туралы әңгіме қозға-
удың өзі артық.  Бұл – қоғамның 
тұрақтылығы мен қауіпсіздігі-
не нұқсан келтіру, мемлекеттің 
тұғырын шайқауға әрекеттену 
деген сөз.

Бізге ел бірлігі ауадай қажет. 
Ереуілге қатысқандар да, күштік 
құрылым қызметкерлері де – 
өз азаматтарымыз. Олар сот 
әділ өтеді деп қана емес, қоғам 
кешірімді болады деп үміттеніп 
отыр.

Мемлекет қаңтар оқиғасына 
қатысқан, бірақ ауыр қылмыс 
жасамаған азаматтардың жаза-
сын жеңілдетті. Заң бұзғандар-
дың бірқатары кінәсін түсініп, 
өткен іске өкініп отыр.  Оларға 
кешіріммен қараған дұрыс деп 
ойлаймын. Сондықтан, мен 
қаңтар оқиғасына қатысушы-
ларға бір реттік рақымшылық 
жариялау туралы шешім қабыл-
дадым.

Рақымшылық жаппай тәртіп
сіздікті ұйымдастыруға қатысы 
бар адамдарға, сондай-ақ, мем-
лекетке опасыздық жасағаны 
және билікті күшпен басып алуға 
әрекеттенгені үшін айыпталған-
дарға қолданылмайтыны түсінік-
ті.

Сондай-ақ, лаңкестік және 
экстремистік қылмыс жасаған-
дарға, рецидивистерге, жұртты 
азаптағандарға рақымшылық 
болмайды.

Біз адамгершілік таныта 
отырып, осы қайғылы оқиғадан 
тиісті қорытынды жасаймыз. 
Мұндай жағдай енді ешқашан 
қайталанбайды. Бұған жол бер-
мейміз.

Қаңтар оқиғасы кезінде қаза 
болған азаматтардың жағдайы 
төмен отбасыларына материал-
дық көмек беріледі. «Қазақстан 
халқына» қоры да осы игі іске 
лайықты үлес қоса береді деп 
ойлаймын.

Біз қаңтар оқиғасынан са-
бақ алып, қоғамдық қауіпсіздікті 
едәуір күшейту қажеттігін түсін-
дік.

Соңғы кезде адам өлтіру, қа-
рақшылық жасау сияқты ауыр 
қылмыстар көбейіп барады. Аса 
қатыгездікпен жасалатын мұн-
дай әрекеттер бүкіл қоғамға қа-
тер төндіреді.

Жазаны қатайту, мұндай 
қылмыс жасағандарды шартты 
түрде мерзімінен бұрын боса-
туды доғару арқылы осы қауіпті 
үрдістің тамырына балта шабу 
керек.

Отбасылық зорлық-зом-
былықты қылмыс санатына 
жатқызу мәселесі қоғамда көп-
тен бері талқыланып жүр.

Құқық қорғау органдары 
бұл ұсыныстың дұрыс екеніне 
күмәнмен қарайды. Себебі, мұн-
дай тұрмыстық жағдайларды 
анықтау оңай емес, яғни осын-
дай оқиғаларды тергеп-тексеру 
қиынға соғады.Бұл сөздің де 

жаны бар. Бірақ, қалай десек те, 
отбасылық зорлық-зомбылыққа 
көз жұма қарауға болмайды.

Отбасында ойран салатын-
дар жазаға тартылмаса, олар 
одан бетер басынып кетеді. Ал 
жапа шеккендер мүлдем қорға-
усыз қалады. Мұндай әрекеттер 
үшін жазаны күшейтетін кез кел-
ді деп санаймын. Зардап шеккен 
жандар елдің сөзінен немесе 
біреудің қысым жасауынан қо-
рықпауы қажет. Сондықтан, по-
лиция қызметкерлері олармен 
өте мұқият жұмыс жүргізіп, тиісті 
шараларды қолдануы керек.

Синтетикалық есірткі тұтына-
тындардың көбеюі ұлт саулығы-
на зор қауіп төндіруде.  Қазіргі 
ахуал өте күрделі, соңғы үш 
жылда тәркіленген «синтети-
каның» көлемі  10 есе артқан. 
Уақыт өткен сайын мұндай 
есірткі арзан әрі қолжетімді бола 
бастады. Нашақорлар оны әле-
уметтік желі мен түрлі мессен-
джер арқылы емін-еркін сатып 
алып  жатыр.  Есірткіні, тіпті, үйге 
әкеп беретіндер бар. Бұл – аса 
қауіпті әрі ауқымды әлеуметтік 
кесел.

Синтетикалық есірткіні өн-
діруге және таратуға қарсы 
күрес жалпыұлттық деңгейде 
жүргізілуге тиіс. Сондықтан, 
Нашақорлықпен және есірткі 
саудасымен күресудің кешенді 
жоспарын әзірлеу қажет.

Интернет және телефон ар
қылы жасалатын алаяқтық әре-
кеттерге айрықша назар аудару 
керек.

Құқық қорғау органдары 
мұндай қатерлерді анықтап, 
қылмыскерлерді құрықтау үшін 
ақпараттық-сараптама жұмы-
сын күшейтуі керек. Сондай-ақ, 
азаматтардың құқықтық және 
қаржылық сауатын жүйелі түрде 
арттырған жөн.

Бюджет қаржысын және жал-
пыұлттық байлықты талан-та-
ражға салатын жемқорлық 
әрекеттер мен оның астыртын 
жолдарын ұйымдастырушылар-
ды іздеуге, түпкі амал-тәсілдерін 
анықтауға барынша күш салу 
өте маңызды.

Қылмыстық және Қылмы-
стық-процестік кодекстерді 
мұқият саралап, ондағы қолда-
нылмайтын немесе сот төрелігі-
не кедергі келтіретін артық-ауыс 
нәрсенің бәрінен арылу қажет. 
Тиісті түзетулер енгізілгеннен 
кейін оларды қайта-қайта өз-
герте бермеу қажет. 2015 жыл-
дан бері Қылмыстық және Қыл-
мыстық-процестік кодекстерге 
1200-ден астам өзгеріс енгізіл-
ген.

Уақытша жағдайларға бай-
ланысты немесе аясы тар кор-
поративті мүдделерге бола 
заңдарды өзгертуге жол беріл-
меуге тиіс.

Сондықтан, қылмыстық және 
қылмыстық-процестік заңна-
маны түзету құзыретін Әділет 
министрлігіне беру қажет. Ол 
үшін мекеменің кадрлық әлеу-
етін нығайтып, заң шығару қыз-
метінің сапасын арттыру керек.

 Құрметті отандастар!

Біз бүгін алдағы реформа-
лардың бағыт-бағдарын айқын-
дап алдық.

Енді мемлекетімізді және 
қоғамның барлық саласын жаң
ғырта түсуге тиіспіз.

Саяси реформалар «Күшті 
Президент – ықпалды Парла-
мент – есеп беретін Үкімет» фор-
муласымен жүзеге асырылып 
жатыр. Бұл тұжырым – қоғамы-
мыздың мызғымас тұғыры.

Реформалардың мазмұны 
жан-жақты толыға бермек.

Жалпыұлттық ынтымақты 
және билік пен қоғамның серік-
тестігін нығайта береміз.

«Халық үніне құлақ асатын 
мемлекет» қағидасын ұстану 
аса маңызды.

Біз қоғамға іріткі салуды 
емес, елді ізгі мақсатқа жұмыл
дыруды ойлауымыз керек. Әді
летті Қазақстан идеясының түпкі 
мәні – осы.

Біздің алдымызда айрықша 
міндет тұр. Бұл – еліміздің еге-
мендігін және жеріміздің тұта-
стығын сақтап қалу.

Елдігімізді қорғаудың ең 
басты жолы – берекелі бірлік. 
Бұдан басқа жол жоқ. Ел бірлі-
гі қашанда ең басты құндылық 
саналған. Қазір оның өзектілігі 
арта түсті.

Халқымыз татулық пен тұ
рақтылыққа ерекше мән берген. 
Оны бәрінен биік қойған. Біз дәл 
осы кезде бір жағадан бас, бір 
жеңнен қол шығара білуіміз ке-
рек.

 
Құрметті Парламент 

депутаттары!
Қадірлі отандастар!

Мемлекетіміздің болашағы-
на тікелей қатысы бар ой-пікір-
лерімді ортаға салғым келеді.

Қазіргі геосаяси жағдайда 
біз мемлекеттілігімізді біртіндеп 
нығайтып, реформалар мен 
жаңару бағдарын нық ұстануы-
мыз қажет.

Барынша мұқият әрекет 
жасап, еліміздің ұзақ мерзімді 
мүддесіне сай жұмыс жүргізуіміз 
керек.

Реформалардың қазіргі қар
қынын сақтау, саяси мәселе-
лердің бәрін кейінге қалдырмай 
шешу аса маңызды. Ол үшін 
алдағы сайлау кезеңдерін тиімді 
жоспарлау қажет.

Президенттің кезекті сайла-
уы 2024 жылы, ал Парламент 
сайлауы 2025 жылы өтуге тиіс 
екенін баршаңыз білесіздер.

Жаңа стратегияға сәйкес ба-
сты мемлекеттік институттарды 
кешенді түрде қайта жаңғыртуға 
кірісу қажет деп санаймын.

Бұл қадам бізге әр азама-
тымыздың әл-ауқатын арттыру 
және бүкіл елімізді өркендету 
жолындағы ортақ жұмысты жан-
дандыруға мүмкіндік береді.

Билік өзінің жоспарын қоғам-
нан жасырын ұстайтын саяси 
дәстүрден арылуымыз керек. 
Сондықтан, мен бүгін алдағы 

сайлау науқандарының кестесін 
барша халыққа жариялағым ке-
леді.

Мен биылғы күзде кезектен 
тыс Президент сайлауын өткізу-
ді ұсынамын.

Әділетті Қазақстанды құру 
жолында түбегейлі және жан-
жақты реформаларды табысты 
жүзеге асыру үшін халықтың 
жаңа сенім мандаты қажет.

Мен үшін мемлекет мүддесі 
бәрінен биік. Сондықтан мен 
өкілеттік мерзімімді қысқартуға 
және кезектен тыс Президент 
сайлауына баруға дайынмын.

Сондай-ақ, мен көп ойланып, 
Президент өкілеттігі мерзім-
дерінің санын және ұзақтығын 
қайта қарау қажет деген бай-
ламға келдім.

Президент мандатын 
ұзақтығы 7 жылдық бір мерзім-
мен шектеуді ұсынамын. Бірақ, 
қайта сайлануға тыйым салына-
ды.

Бұл бастаманың негізі қан-
дай? Бір жағынан, 7 жыл – 
кез-келген ауқымды бағдарла-
маны 

жүзеге асыру үшін жеткілікті 
кезең. Екінші жағынан, Прези-
дент мандатын бір мерзіммен 

шектеу Мемлекет басшы-
сының жалпыұлттық дамудың 
стратегиялық міндеттерін шешу-
ге барынша жұмылуын қамтама-
сыз етеді.

Тіршілік тоқтамайды, жаһан-
дық үдерістер мен ел ішіндегі 
қоғамдық дамудың қарқыны күн 
өткен сайын артып келеді.

Мен ұсынып отырған кон-
ституциялық жаңалық билікті 
монополизациялау қаупін ай-
тарлықтай азайтады.  Дәл осы 
себепті, мен президентті бір 
мерзімге ғана сайлау нормасын 
енгізуді ұсынып отырмын. Біз 
билікті жасақтаудың және оның 
қызметін қамтамасыз етудің өр-
кениетті қағидаттарын бекітуге 
тиіспіз.

Жаңа президенттік жүйе 
саяси тұрақтылықты нығай-
тып, қоғамдық құрылыстың қа-
зақстандық үлгісін орнықтыра-
ды. Президентті бір мерзімге 
ғана сайлау нормасын сайла-
удан кейін Парламенттің қара-
уына ұсынамын. Парламент оң 
шешім қабылдаса, Отанымызда 
жаңа саяси дәуір басталады.

Елімізді саяси жаңғырту 
үдерісінде парламентаризмді 
дамыту ісі айрықша орын ала-
ды. Жаңарған Ата заңымыз әділ 
әрі ашық ережелері бар саяси 
жүйенің мүлде жаңа стандартта-
рын енгізеді.

Саяси партияларды тіркеу 
рәсімі айтарлықтай жеңілдетілді. 
Парламент пен мәслихаттарды 
партиялық тізім және бір ман-
датты округ бойынша жасақтау-
дың тың тәсілдері іске қосыла-
ды.

Жалпы, конституциялық ре-
формада көзделген институци-
оналдық өзгерістің бәрін осы 
жылдың соңына дейін заңмен 
бекітіп, аяқтау қажет.

Бұл өзгерістер саяси партия-

лардың санын арттырады, саяси 
бәсекені күшейтеді, халық қала-
улыларының жаңа легі пайда 
болуына септігін тигізеді.

Ескі тәсіл бойынша сайлан
ған биліктің өкілді органдарының 
кезектен тыс сайлау науқаны 
арқылы жаңаруы заңдылық.

Сондықтан, Мәжілістің және 
барлық деңгейдегі мәслихат-
тардың сайлауын келесі жыл-
дың бірінші жартысында өткізуді 
ұсынамын.

Біз көпшіліктің мүддесін біл-
діретін депутаттардың жаңа 
құрамын жасақтаймыз. Бұл қа-
дам мәслихаттар мен Парла-
мент жұмысының тиімділігін арт-
тырары сөзсіз. Болашақта Үкімет 
құрамына сайлаушылардың ба-
сым көпшілігінің дауысын алған 
саяси күштердің ғана емес, Пар-
ламенттегі басқа да партиялар-
дың өкілдері кіруі мүмкін.

Мұндай тәсіл атқарушы 
билікке бүкіл қоғамның талап-ті-
легін ескеретін тиімді шешімдер 
қабылдауға мүмкіндік береді.

Сонымен, биыл Президент 
сайлауы, келесі жылы Мәжіліс 
және мәслихат депутаттары-
ның сайлауы өтеді. Содан кейін 
Үкімет құрамы жасақталады.

Соның нәтижесінде 2023 
жылдың ортасында Президент, 
Парламент, Үкімет сияқты негізгі 
саяси институттардың бәрі қай-
та жаңғырып, жаңарады.

Біз ашық бәсекелестік ор-
ныққан және бәріне тең мүмкін-
дік берілетін Әділетті Қазақстан-
ды құрып жатырмыз.

Ауқымды саяси өзгерістерді 
ашықтық, әділдік және өзара 
сенім арқылы жүзеге асыру аса 
маңызды.

Жаңа сайлау науқанының 
мерзімдерін және оның ретін 
елге ашық жариялау шешім 

қабылдау кезіндегі ашықтық 
қағидатына сай келеді.

Осы қадамның бәрі біздің 
«Күшті Президент – ықпал-
ды Парламент – есеп беретін 
Үкімет» атты басты формуламы-
зды біртіндеп нақты мән-мазмұн-
мен байыта түседі.

Біздің бүгінгі бастамалары-
мыз Қазақстанның болашағын 
айқындайды.

Біз күн сайын ескі мен жаңа-
ның, тоқырау мен дамудың ара-
сынан таңдау жасаймыз.

Баршаңызды ұлт мүддесі 
үшін ұйысуға шақырамын.

Бәріміз бірлігімізді бекемдей 
білсек, ешқашан әділдіктен атта-
масақ, берекелі ел боламыз.

Әділетті Қазақстанды құру 
ісі енді ғана басталды. Алдағы 
жолдың қиындығы көп. Бұл 
бағдарымыз ешқашан өзгер-
мейді, ішкі және сыртқы ахуал 
қандай болса да жалғаса береді. 
Қол қусырып отыратындар мен 
қасақана кедергі жасайтындарға 
орын жоқ.

Біз таңдаған жолымыздан 
айнымаймыз!

Ендеше, Әділетті Қазақстан-
ды бірге құрайық!

Қасиетті Отанымызды бірге 
өркендетейік, ағайын!

Анастасия КОЛЕРОВА, 
журналист:

–1 сентября 2022 года Президент Казахстана Ка-
сым-Жомарт Токаев обратился к народу Казахстана с 
Посланием: «Справедливое государство. Единая нация. 
Благополучное общество». Обращение Главы государ-
ства затронуло практически все сферы деятельности 
страны.

Так, например, улучшение медицинской инфраструк-
туры и внедрение добровольного медицинского страхо-
вания позволит решить комплекс накопившихся проблем. 
«Хроническое недофинансирование отрасли приводит к 
тому, что застрахованные граждане недополучают по-
ложенный им объем медицинских услуг. Усугубляет си-
туацию искусственное разделение медицинской помощи 
на гарантированный государством и страховой пакеты», 
– заявил Касым-Жомарт Токаев. По словам Президента, 
приходится констатировать отсутствие страховой модели 
как таковой. Поэтому правительству было поручено пе-
ресмотреть подходы к финансированию здравоохране-
ния и социальной сферы в целом.

Для успешной реализации коренных и комплексных 
реформ на пути к созданию Справедливого Казахстана, 
по словам Президента, необходим новый доверительный 
мандат народа. Было предложено провести внеочеред-
ные президентские выборы этой осенью: «Для меня ин-
тересы государства превыше всего. Поэтому я готов со-
кратить срок своих полномочий и пойти на внеочередные 
президентские выборы».

Ужесточение наказания за убийства, бандитские раз-
борки, семейно-бытовые насилия приведет к обществен-
ной безопасности. Учитывая тот факт, что в последнее 
время участились случаи подобных происшествий, дан-
ное нововведение является своевременным и необходи-
мым, ведь безопасность общества превыше всего.

Не осталась без внимания и система образования. В 
последнее время в социальных сетях активно обсуждает-
ся необходимость изучения русского и казахского языка в 
школах. Как справедливо заметил Касым-Жомарт Кеме-
левич: «Мы должны воспитывать детей, хорошо владе-
ющих и казахским и русским языками. Это в интересах 
подрастающего поколения». Усиление преподавания в 
старших классах предметов естественно-математическо-
го цикла и английского языка будет, безусловно, способ-
ствовать развитию критического и аналитического мыш-
ления, что даст твердую основу для дальнейшего пути 
учащихся. Нужно всячески пропагандировать стремле-
ние к знаниям, ведь будущее страны в руках молодежи.

Не остается никаких сомнений, что под руководством 
нашего Президента все обозначенные в Послании зада-
чи будут успешно реализованы. При этом осознанное и 
активное участие каждого гражданина в вопросах, под-
нятых Президентом, является одним из условий реали-
зации Послания.

Артем КИМ, 
депутат городского маслихата:

– С уверенностью могу сказать, что Послание Пре-
зидента Казахстана Касым-Жомарта Токаева, которое 
он озвучил, является уникальным.

Впервые в истории Казахстана с 1 января 2024 
года, по поручению Главы государства, 50% от ежегод-
ного инвестиционного дохода Национального фонда 
будут перечисляться на специальные накопительные 
счета детей до достижения ими 18 лет. И что самое 
главное, они смогут потратить их на обучение, либо 
приобретение жилья. Я считаю, что эта инициатива – 
поддержка для всех казахстанцев. Каждый из нас мо-
жет быть спокоен за будущее наших детей. 

Кроме того уже с 1 января 2023 года, до 1,5 лет 
будет увеличен период выплаты по уходу за ребенком.

Будет запущен механизм льготного кредитование 
для молодежного предпринимательства под 2,5% го-
довых.

Уверен, что это будет способствовать улучшению 
социально-экономического положения молодых се-
мей.

Аймақ басшысының орынбасары қала-
дағы білім беру нысандарына барып, олардың 
жай-күйімен, жаңа оқу жылына әзірлік деңгей-
імен танысты. Бұдан соң медициналық меке-
мелерге атбасын бұрды. Әлеуметтік нысандар-
ды аралау барысында түйткілді мәселелерге 
баса назар аударылғанын айта кеткен жөн. Со-
нымен қатар, білім беру мен денсаулық сақтау 
салаларындағы алда тұрған міндеттер мен 

орындалуы тиіс тапсырмалар да пысықталды.
Ғалымжан Мұратұлы қалалық Қоғамдық 

кеңес мүшелерімен мақсатты жиын өткізіп, 
өзекті мәселелерді егжей-тегжейлі талқылады.

Кеншілердің кәсіби мерекесіне арналған 
салтанатты жиында облыс әкімінің орынбаса-
ры өңірдегі еңбек майталмандарын аймақ бас-
шысының атынан құттықтап, озаттарға Құрмет 
грамоталарын табыс етті.

Қаражал-АқпаратҚаражал-Ақпарат

 

Ұлытау облы-
сы әкімінің орын-
басары Ғалымжан 
ҚҰСМАНҒАЛИ 
жұмыс сапарымен 
Қаражал-Жәйрем 
өңірінде болып, 
әлеуметтік маңы-
зы бар нысандар-
дың тыныс-тір-
лігін бағамдады. 
Кеншілер күніне 
арналған ме-
рекелік шараға 
қатысты. 

Ізай БЕЙСЕНБАЕВ

Жедел желіЖедел желі

 

«Еліміздің ауыл шаруашылығы өнім-
дерінің көлемін және оның қосымша құ-
нын арттыру қажет. Бұл – стратегиялық 
міндет. Қазір тек бидай мен мал сатып 
отыратын заман емес», деді Президент. 

Мемлекет басшысы осы орайда 
Үкімет агроөнеркәсіп саласын субсиди-
ялаудың ұзақ мерзімге арналған жаңа 
тәсілдерін әзірлеуге тиіс екенін және 
бюджет қаражатының қайтарымы болуы 
керек екенін де атап өтті. 

«Мемлекет қаржыны оңды-солды 
шашып, ысырап етуге жол бермейді. 
Субсидия бөлуге және оның жұмсалуына 
жүргізілетін бақылауды күшейту керек» 
деді Қасым-Жомарт Тоқаев.

Марат САТАНОВ,
Қаражал қалалық 

ауыл шаруашылығы 
және кәсіпкерлік бөлімінің 

басшысы.

Мемлекет басшысының жаңа Жолдауы Қаражал-Жәйрем өңірі 
жұртшылығына тың серпін сыйлады деуге толық негіз бар. Әсіре-
се, ауыл шаруашылығы өнімдерінің көлемін және оның қосымша 
құнын арттыру қажеттігі жөніндегі тұжырымы осы саладағы 
халыққа қатты ұнады.

Хабарландыру

«Марганец Жайрема» АҚ Ұлытау облысының Жаңаарқа ауданында ор-
наласқан Жұманай кен орнында барит кендерін өндіру кезінде «Марганец 
Жайрема» АҚ бұзылған жерлер жобасы және ықтимал әсерлер туралы 
есеп бойынша қоғамдық тыңдаулар өткізеді.

Тыңдаулар 2022 жылғы 26 қазанда сағат 16.00-де Қарағанды облысы, 
Қаражал қаласы, Абай көшесі, 10 үй, МО ғимараты.

Қоғамдық тыңдау кезінде онлайн-трансляцияға қосылу сипаттамасы: 
конференция идентификаторы: 320 844 9619, құпиясөз: 8dxVkQ.

Жоспарланған іс-шараның бастамашысы: «Марганец Жайрема» АҚ 
100019, Қазақстан Республикасы, Қарағанды облысы, Қарағанды қаласы, 
Саран тас жолы 8, БСН 181040037452.

Жергілікті атқарушы орган: «Қарағанды облысының Табиғи ресурстар 
және табиғат пайдалануды реттеу басқармасы» ММ, Экологиялық реттеу 
бөлімі, тел. 8 (7212) 56-81-66.

Жоба материалдары сайттарда орналастырылған: https://ecoportal.kz/  
және https://www.gov.kz/memleket/entities/karaganda-tabigat?lang=ru   

Жобаның материалдары бойынша қосымша ақпаратты мына мекен-жай 
мен нөмір бойынша алуға болады: Қазақстан Республикасы, Қарағанды об-
лысы, Қарағанды қаласы, Саран тас жолы 8,  +7-701-619-15-86. 

Ескертулер мен ұсыныстар ecoportal.kz сайтында және 100000, Қараған-
ды қ., Лобода көшесі, 20 үй; expertiza.upr_krg@mail.ru; тел 7 (7212) 568-166;

Ықтимал әсерлер туралы есепті әзірлеуші – «GREEN ecology» ЖК, 8 
(701) 603 80 56.

Объявление

АО «Марганец Жайрема» проводит общественные слушания на Проект 
рекультивации нарушаемых земель АО «Марганец Жайрема» при добычи 
баритовых руд на месторождении Жуманай расположенных в Жанааркин-
ском районе Улытауской области и Отчет о возможных воздействиях.

Слушания состоятся 26.10.2022 г. в 16.00 ч. по адресу: Карагандинская 
область, город Каражал, улица. Абая, дом 10, здание ДК.

Описание для подключения к онлайн трансляции при прохождении 
общественного слушания: идентификатор конференции: 320 844 9619 па-
роль: 8dxVkQ

Инициатор намечаемой деятельности: АО «Марганец Жайрема» 
100019, Республика Казахстан, Карагандинская область, город Караганда, 
Саранское шоссе, 8, БИН 181040037452. 

Местный исполнительный орган: ГУ «Управление природных ресурсов 
и регулирования природопользования Карагандинской области», отдел эко-
логического регулирования, телефон 8 (7212) 56-81-66.

Материалы проекта размещены на сайтах: https://ecoportal.kz/ и https://
www.gov.kz/memleket/entities/karaganda-tabigat?lang=ru    

Дополнительную информацию по материалам проекта можно получить 
по адресу и номеру: Республика Казахстан, Карагандинская область, город 
Караганда, Саранское шоссе, 8, телефон +7-701-619-15-86. 

Замечания и предложения принимаются: на сайте ecoportal.kz и по 
адресу город Караганда, улица Лободы 20 expertiza.upr_krg@mail.ru; тел 
7(7212)56-81-66

Разработчик отчета о возможных воздействиях – ИП «GREEN ecology», 
8 (701) 603 80 56.

№ п/п Наименование товара Каражал Жайрем
Ақниет Бастау маг. №30 Мерей Азия Радуга Гармония Асем Орбита Рубикон Социальный магазин ЖГОК Бота Нур

1 Мука пшеничная (первого сорта) 256 268 250 270 270 256 250 250 250 252
2 Макаронные изделия 360 380 370 375 400 300 330 425
3 Гречневая крупа 620 700 600 680 600 600 620 630 650 570 660 800
4 Рис 415 350 400 430 400 350 400 380 380 400 395 430 400
5 Картофель 190 150 200 150 160 200 160 200 220 190 130 130 220
6 Морковь 130 200 130 200 200 300 130 200 200 180 150 140 180
7 Лук репчатый 105 130 200 150 130 200 150 180 200 150 100 100 130
8 Капуста 120 150 120 140 150 150 150 200 180 150 110 120 130
9 Сахар-песок 620 680 600 600 620 680 680 800 555 560 700
10 Масло подсолнечное 810 900 900 900 900 950 900 950 1000 1000 720 870 850
11 Мясо птицы 1380 1500 1400 1500 1400 1400 1400 1400 1500 1400 1200 1500
12 Молоко  2,5% 430 360 450 365 400
13 Кефир 2,5% 455 460 450 480 450 420 450 450 480 450 425 415
14 Масло сливочное 2650 1600 2200 1600 2500 2500 2200 2600 2600 1750 2220
15 Яйца, десяток 400 450 430 450 410 450 430 430 450 400 380 430 500
16 Соль 55 70 75 70 80 70 75 90 80 65 80 65

Хабарландыру

«Марганец Жайрема» АҚ Ұлытау облысының Жаңаарқа ауданында орна-
ласқан (Үшқатын-III кен орнындағы марганец, темір, темір-марганец және ба-
рит-қорғасын рудалары) өндіру кезіндегі «Марганец Жайрема» АҚ бұзылған 
жерлерінің жобасы және ықтимал әсерлер туралы есеп бойынша қоғамдық 
тыңдаулар өткізуде.

Тыңдаулар 2022 жылғы 26 қазанда сағат 10.00-де Қарағанды облысы, Қа-
ражал қаласы, Жәйрем кенті, Абай көшесі 22 үй, МО ғимараты.

Қоғамдық тыңдау кезінде онлайн-трансляцияға қосылу сипаттамасы: кон-
ференция идентификаторы: 320 844 9619, құпиясөз: 8dxVkQ.

Жоспарланған іс-шараның бастамашысы: «Марганец Жайрема» АҚ 
100019, Қазақстан Республикасы, Қарағанды облысы, Қарағанды қаласы, Са-
ран тас жолы 8, БСН 181040037452.

Жергілікті атқарушы орган: «Қарағанды облысының Табиғи ресурстар және 
табиғат пайдалануды реттеу басқармасы» ММ, Экологиялық реттеу бөлімі, 
тел. 8 (7212) 56-81-66.

Жоба материалдары сайттарда орналастырылған: https://ecoportal.kz/  
және https://www.gov.kz/memleket/entities/karaganda-tabigat?lang=ru   

Жобаның материалдары бойынша қосымша ақпаратты мына мекен-жай 
мен нөмір бойынша алуға болады: Қазақстан Республикасы, Қарағанды облы-
сы, Қарағанды қаласы, Саран тас жолы 8, тел. +7-701-619-15-86. 

Ескертулер мен ұсыныстар ecoportal.kz сайтында және 100000, Қарағанды 
қаласы, Лобода көшесі, 20 үй; expertiza.upr_krg@mail.ru; тел 7 (7212) 56-81-66;

Ықтимал әсерлер туралы есепті әзірлеуші – «GREEN ecology» ЖК, 8 (701) 
603 80 56.

Объявление

АО «Марганец Жайрема» проводит общественные слушания на Проект ре-
культивации нарушаемых земель АО «Марганец Жайрема» при добычи мар-
ганцевых, железных, железо-марганцевых и барит-свинцовых руд на месторо-
ждении «Ушкатын-III» расположенных в Жанааркинском районе Улытауской 
области и Отчет о возможных воздействиях.

Слушания состоятся 26.10.2022 году в 10.00 часов по адресу: Карагандин-
ская область, город Каражал, поселок Жайрем, улица Абая, дом 22, здание 
ДК.

Описание для подключения к онлайн трансляции при прохождении об-
щественного слушания: идентификатор конференции: 320 844 9619 пароль: 
8dxVkQ.

Инициатор намечаемой деятельности: АО «Марганец Жайрема» 100019, 
Республика Казахстан, Карагандинская область, г.Караганда, Саранское шос-
се, 8, БИН 181040037452. 

Местный исполнительный орган: ГУ «Управление природных ресурсов и 
регулирования природопользования Карагандинской области», отдел экологи-
ческого регулирования, телефон 8 (7212) 56-81-66.

Материалы проекта размещены на сайтах: https://ecoportal.kz/ и https://
www.gov.kz/memleket/entities/karaganda-tabigat?lang=ru    

Дополнительную информацию по материалам проекта можно получить по 
адресу и номеру: Республика Казахстан, Карагандинская область, г. Караган-
да, Саранское шоссе, 8, тел. +7-701-619-15-86. 

Замечания и предложения принимаются: на сайте ecoportal.kz и по адресу 
город Караганда, улица Лободы 20 expertiza.upr_krg@mail.ru; тел 7 (7212) 56-
81-66.

Разработчик отчета о возможных воздействиях – ИП «GREEN ecology», 8 
(701) 603 80 56.

МОНИТОРИНГ
 цен на социально значимые продовольственные товары по состоянию на 01.09.2022 года

Қарағанды қаласы, Сәтбаев көшесі, 15.
Жеке авторлар мақаласы редакция 

көзқарасын білдірмейді.
Мақала нақтылығына авторлар 

жауап береді.
Мақала авторларға қайтарылмайды. 
Жарнаманың нақтылығына жарнама 

берушілер жауапты.

3 қыркүйек, 2022 жыл  
№34 (1121)

Оқырман назарына!Оқырман назарына!

«Қазыналы өңір» газеті 
шығармашылық

байқау жариялайды
Құрметті оқырман қауым!

«Қазыналы өңір» газеті 10 тамыз – Абай 
күніне орай, Қаражал-Жәйрем аймағының 
тұрғындары арасында шығармашылық бай-
қау ұйымдастырады. 

Байқау шарттары:
– «Өлеңге әркімнің-ақ бар таласы» – 

Хакім Абайға, ақын Абайға арналған немесе 
Абай атамыздың жолымен адамгершілік, 
ар-ождан, білімге құштарлық, тағы да басқа 
тақырыптар аясында өлең жазу.

– «Болмасаң да ұқсап бақ, бір жақсыны 
көрсеңіз» – халқының қамын жеп, қолынан 
қаламын тастамаған біртуар тұлғаның 
ізімен қара сөз жазу. 

– «Абай және қазіргі заман» – ойтолғау, 
мақала, эссе жазу. 

Байқауға қатысушылардың жас мөлшері-
не шектеу қойылмайды, яғни, кез келген ын-
талы адам (мектеп оқушыларынан бастап, 
қарияларға дейін) қатыса алады. 

Үздік деп танылған өлең, қара сөз, ой-
толғау, мақала, эссе газетте жарық көреді. 
Іріктелген туындылардың авторларына 
редакция тарапынан арнайы ұйымдасты-
рылатын шара барысында Алғыс хат тап
сырылып, кітаптар тарту етіледі. 

Байқауға ұсынылатын материалдар 
биылғы жылғы 6 қыркүйекке дейін қабылда-
нады. 

Times new roman шрифтімен 12-өлшемде 
терілген туындылардың электронды нұсқа-
сы    k-onir@mail.ru электронды поштасына 
жолдануы керек.

Шығармалар көлемі A4 форматында 2 
беттен аспауы тиіс.

Байқау шарттарына сай келмейтін ма-
териалдар қарастырылмайды. 

Редакцияға жолданатын дайын мате-
риалдың төменгі тұсында автордың аты-
жөні, жасы, жұмыс орыны мен қызметі 
(мектебі мен сыныбы) және ұялы телефон 
номері туралы мәліметтердің жазылуы – 
міндетті.

Анықтама үшін байланыс телефондары: 
2-61-02;  8 777 326 3148.

«Қазыналы өңір» 
газетінің редакциясы. 

Жәйрем кентінің 50 жылдық 
мерейтойын атап өту
БАҒДАРЛАМАСЫ

10 қыркүйек             

І блок – «Бәйгетөбе» той 
алаңы (сағат 10.00-17.00)

 
08.00-10.00 - Спортшы-

лардың тіркелуі, салмаққа 
түсуі;

10.00-10.20 – «Бәйгетөбе» 
той алаңында өтетін іс-ша-
ралардың ашылуы;

10.20-13.00 – Қаражал қа-
ласы, Жәйрем кенті көркемө-
нерпаздарының мерекелік кон-
церті;

10.00-14.00 – «Көкпар» 
ұлттық ойыны;

10.20-15.00 – «Қазақ күресі» 45 
келі, 60 келі, 70 келі, 80 келі сал
мақтарда және «Түйе балуан» бә
секелері;

11.00-12.00 – Өгіз көтеру;
11.00-13.00 – Армрестлинг (ер-

лер арасындағы қолкүресі);
13.00-14.00 – Киіз үй кешенінде 

түскі ас;
14.00-14.30 – Тай жарыс;
14.30-15.00 – Құнан жарыс;
15.00-16.00 – Аламан бәйге;
16.00-17.00 – Ұлттық спорт ой-

ындары жеңімпаздарын марапаттау 
рәсімі.

 
ІІ блок – Жәйрем кенті Мәде-

ни-сауық орталығы алаңы (сағат 
18.00-22.00)

 
18.00-20.00 – Мерекелік іс-ша-

ралардың салтанатты ашылуы 
(әкімнің құттықтау сөзі, құрметті 
қонақтардың сөз сөйлеуі, іс-шара 
демеушілеріне Алғыс хаттар мен 
естелік сыйлықтар табыстау, те-
атрландырылған қойылым); «Сафия 
Рано» ЖК – би және сән театры;  

20.00-21.00 – Ұлытау облыстық 
Тайжан Қалмағамбетов атындағы 
филармонияның «Жезкиік» ансам-
блінің концерті;

21.00-22.00 – Қазақстан эстра-
дасының жұлдызы – Маржан Арапба-
еваның концерті;

22.00 – Мерекелік отшашу.
 

11 қыркүйек

10.00-18.00 – Футболдан ашық 
турнир (Абай көшесіндегі спорт 
алаңы).

10 сентября 

І блок – площадка «Байгето-
бе» (10.00-17.00 час.)

08.00-10.00 – Регистрация 
спортсменов, взвешивание; 

10.00-10.20 – открытие меро-
приятий на площадке «Байгето-
бе»; 

10.20-13.00 – Праздничный 
концерт художественной само-
деятельности города Каражал и 
поселка Жайрем; 

10.00-14.00 – Көкпар; 
10.00-14.00 – Соревнование по 

борьбе «Қазақ күресі» в весовых 
категориях – 45 кг, 60 кг, 70 кг, 80 
кг и Абсолют (Түйе балуан);

11.00-12.00 – Состязание по 

поднятию тяжести «Өгіз көте-
ру»;

11.00-13.00 – Армрестлинг 
(среди мужчин);

13.00-14.00 – Обед в юрточном 
комплексе;

14.00-14.30 – Тай жарыс; 
14.30-15.00 – Құнан жарыс; 
15.00-16.00 – Аламан бәйге;
16.00-17.00 – Церемония награж-

дения победителей  состязаний по 
национальным видам спорта.

ІІ блок – Площадь КДЦ поселка 
Жайрем (18.00-22.00час.)

18.00-20.00 – Торжественное 
открытие праздничных мероприя
тий (поздравление акима, вруче-
ние Благодарственных писем и 

памятных подарков спонсорам 
мероприятий, театрализован-
ное представление) программа 
ИП «Театра танца и мод «Сафия 
Рано»; 

20.00-21.00 – Праздничный кон-
церт ансамбля «Жезкиік» филар-
монии имени Тайжана Калмагам-
бетова области Ұлытау; 

21.00-22.00 – Концерт звезды 
казахстанской эстрады Маржан 
Арапбаевой; 

22.00 – Праздничный фейер-
верк.

11 сентября 

10.00-18.00 – Открытый тур-
нир по футболу (спортивное поле 
по улице Абая).

ПРОГРАММА
мероприятий по празднованию 50-летия поселка Жайрем


